MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 90

L-Erbgħa, 16 ta’ Ġunju, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-2:40 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumatur ; l-Onor. Glenn Bedingfield; l-Onor. Ian Castaldi Paris; l-Onor. Alex Muscat, Segretarju Parlamentari għaċ-Ċittadinanza u l-Komunitajiet; u l-Onor. Robert Cutajar (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 88, li saret fit-2 ta’ Ġunju 2021, ġew konfermati.

KORRISPONDENZA

Email, datata 15 ta’ Ġunju 2021, mibgħuta mis-Sur Paul Apap Bologna, b’informazzjoni mitluba mill-Kumitat f’Laqgħa 88. (Dok. 192)
 
Iċ-Chairman qal li l-korrispondenza msemmija kellha tittella’ fuq il-website tal-Parlament.
 
Fuq talba tal-Onor. Karol Aquilina l-Kumitat qabel li t-talba li kienet saret lis-Sur Apap Bologna f’laqgħa preċedenti sabiex jipproduċi kopji tal-minuti ta’ GEM Holdings Ltd u ElectroGas Malta Ltd, tiġi ndirizzata lir-rappreżentanti ta’ dawn l-istess kumpaniji.

[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mit-2 ta’ Ġunju 2021 id-diskussjoni dwar dan ir-rapport.

PERMESS LILL‑MEDIA

Il‑membri tal-media li kienu preżenti ngħataw permess sabiex jidħlu jieħdu filmati u ritratti tal-ewwel ftit minuti tat-testimonjanza tax-xhud.  

Fis-2:46 p.m. is-Sur Paul Apap Bologna, akkumpanjat mill-Avukat Giannella de Marco bħala l-assistent legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li ngħata f’laqgħa preċedenti. 

Is-Sur Apap Bologna kien mitlub sabiex jipprovdi lill-Kumitat kwalunkwe kuntratt/ftehim li sar bejn ElectroGas Malta Limited u l-kumpaniji li huma, jew f'xi żmien kienu, azzjonisti fil-kumpanija ElectroGas Malta Limited u kwalunkwe kuntratt/ftehim li sar bejn il-kumpaniji/persuni li b'mod dirett jew indirett huma, jew f'xi żmien kienu, azzjonisti fil-kumpanija ElectroGas Malta Limited fosthom, iżda mhux biss, il-kumpaniji EGM Holdings Limited, GEM Holdings Limited, Siemens Project Ventures GMBH, SOCAR Trading SA, TUMAS Energy Limited, GASAN Enterprises Limited, CP Holdings Limited, New Energy Supply Limited, GASOL LNG Import Limited, GASOL Malta Limited, Malta Power and Gas Limited u MPG Energy Services Limited, Gasan Group Limited, Gasan Properties Limited, JAG Holdings Limited u Tumas Group Company Limited.

L-Onor. Karol Aquilina talab li jiġi nnutat li meta s-Sur Apap Bologna ġie mistoqsi minnu sabiex jindika x’laqgħat kellu matul is-snin mal-Istate Oil Company of Azerbaijan Republic (SOCAR), hu għażel li ma jweġibx.

L-Onor. Glenn Bedingfield talab li jiġi nnutat li Dr Giannella de Marco qalet li s-Sur Paul Apap Bologna  ma kienx qed jirrispondi għax id-domanda kienet barra mir-remit tal-Kumitat.

Fl-4:08 p.m. is-Sur Apap Bologna temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fl-4:09 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

